
ᑐᓂᔭᒃᓴᐃᑦ ᐅᑯᓄᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) 

ᑲᑎᒪᓂᕇᓐᓇᓲᕆᔭᖓᓐᓂᒃ ᑲᑎᒪᓂᖏᓐᓂ 002-2019 

ᐅᑯᓂᖓ ᐱᔾᔪᑎᖃᕐᓂᕐᒧᑦ 

ᖃᐅᔨᑎᑦᑎᒋᐊᕈᑕᐅᓂᕐᒧᑦ: ☐     ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ: ☒ 

ᐱᔾᔪᑎᖃᖅᑐᖅ:  ᐋᕿᒋᐊᖅᑕᐅᓂᖏᑦ ᑕᒪᕐᒥᒃ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᕐᓂᖏᑦ ᕿᑭᖅᑖᓘᖕᒥ ᑐᒃᑐᖏᑦ                             

 2019 

ᖃᓄᖅ ᐱᕙᓪᓕᐊᓚᐅᕐᓂᖓᓂ ᑕᒪᓐᓇ: 

ᑕᐃᒪᖓᑦ 2014-ᖑᓚᐅᖅᑐᒥ, ᓯᕗᓪᓕᕐᒥ ᑕᒪᐃᓐᓂᒃ ᐱᔭᐅᔪᓐᓇᕐᓂᖃᖅᑎᑕᐅᓚᐅᖅᑐᑦ ᐃᒪᓐᓇᑎᒋ 0-ᓂᒃ 

(ᐱᑕᖃᖏᑦᑐᓂᒃ) ᑐᒃᑐᓂᒃ, ᑭᖑᓂᐊᒍᓪᓗ ᑕᒪᐃᓐᓂᒃ ᑲᑎᓪᓗᒋᑦ ᐱᔭᐅᔪᓐᓇᖅᓯᓚᐅᖅᑐᑦ 250-ᐅᓪᓗᑎᒃ 

ᐊᖑᓴᓪᓗᐃᑦ ᑐᒃᑐᐃᑦ (ᐸᖕᓃᑦ) ᕿᑭᖅᑖᓘᑉ ᑐᒃᑐᖏᓐᓂᒃ. ᕿᑭᖅᑕᓂ ᐊᖑᓇᓱᒃᑎᓕᒪᓄᑦ ᑲᑎᒪᔩᑦ ᐊᒻᒪᓗ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᑕᒪᒃᑯᓂᖓ ᐊᐃᕙᐅᑎᖃᖅᓯᒪᔪᑦ ᑕᐃᒪᖓᓂᒃ ᑖᒃᑯᐊ ᐱᔭᐅᔪᒥᓐᓇᕐᓂᖏᑦ 

ᐊᑐᓕᖅᑎᑕᐅᒋᐊᓚᐅᕐᓂᖏᓐᓂᒃ ᑕᒫᓂ ᐊᕐᕋᒍᒥ 2015-ᒥ. 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᖅᑎᑦᑎᓲᖑᔪᑦ ᐱᐅᓯᕆᔭᐅᕙᒃᑐᓂᒃ ᐊᒻᒪᓗ 

ᖃᓄᐃᑦᑎᑕᐅᑦᑕᐃᓕᒪᔭᕆᐊᖃᕐᓂᖏᓐᓂᒃ ᑐᒃᑐᐃᑦ, ᐊᒃᑐᖅᑕᐅᓯᒪᓲᖑᓂᖏᓐᓄᑦ 

ᐊᑕᐅᓰᓐᓇᐅᔪᐃᓐᓇᐅᓕᕈᑎᒃ ᐊᕐᓇᓪᓘᓂᖏᓪᓗᓐᓃᑦ ᐊᖑᓴᓪᓘᓐᓂᖏᓪᓘᓐᓃᑦ ᑐᒃᑐᐃᑦ, 

ᑕᐃᒃᑯᓂᖓᑦᓴᐃᓐᓇᖅ ᑐᒃᑐᑕᐅᖃᑦᑕᓕᕈᑎᒃ ᐊᒥᓱᓄᑦ ᐊᕐᕋᒍᓄᑦ. ᓇᓕᖃᒌᑦᑎᐊᕆᐊᖃᕐᓂᖏᑦ 

ᐊᕐᓇᓪᓘᓂᖏᓪᓗ ᐊᖑᓴᓪᓘᓂᖏᓪᓗ ᑐᒃᑐᐃᑦ ᐱᑕᖃᐃᓐᓇᕆᐊᖃᖅᐳᑦ ᑕᒪᐃᓐᓂᑦᑎᐊᖅ 

ᖃᓄᐃᓕᐅᕈᓐᓇᕐᓂᖏᓐᓂᒃ ᐆᒪᔪᐃᑦ ᑕᒪᒃᑯᐊ ᐊᕐᕋᒍᒥ, ᐊᕐᕋᒍᑕᒫᕐᓗᓂ ᐆᒪᓂᖏᓐᓄ ᐊᑯᓂ, ᐊᒻᒪᓗ 

ᓄᕐᕆᕙᓪᓕᐊᖃᑕᐃᓐᓇᕈᓐᓇᕐᓂᖏᓄᓪᓗ ᐊᒥᓱᕈᖅᐸᓪᓕᐊᔪᓐᓇᕐᓂᖏᓐᓄᑦ. ᑕᒪᓐᓇ 

ᐱᔾᔪᑎᖃᑐᐃᓐᓇᖏᓐᓂᕗᖅ ᐊᖑᓴᓪᓗᐃᑦ ᓄᓕᐊᕈᓐᓇᕆᐊᖃᕐᓂᖏᓐᓂᒃ ᐊᕐᓇᓪᓗᕐᓂᒃ ᓄᓕᐊᕈᓐᓇᕐᓂᖓᑦ 

ᑎᑭᑕᕌᖓᑦ. ᐅᑭᐅᖃᕐᖏᑦ, ᐊᖏᓂᖏᑦ, ᖃᓄᐃᓕᖓᓂᖏᓪᓗ ᐊᖑᓴᓪᓗᐃᑦ ᐊᒃᑐᐃᓂᖃᕐᓂᐊᕐᒥᖕᒪᑕ ᓄᕐᕋᐃᑦ 

ᐆᒪᐃᓐᓇᕈᓐᓇᕐᓂᖏᓐᓄᑦ ᐱᕈᖅᐸᓪᓕᐊᔪᓐᓇᕐᓂᖏᓄᓪᓗ, ᖃᓄᐃᖏᑦᑎᐊᕐᓗᑎᒃ, 

ᐊᒥᓱᕈᖅᐸᓪᓕᐊᖏᓐᓇᕈᓐᓇᕐᓂᐊᖅᓱᑎᒃ ᐊᕐᓇᓪᓗᐃᓪᓗ, ᐊᖑᓴᓪᓗᐃᓪᓗ. ᓴᖏᔫᒍᑎᒃ ᐊᖑᓴᓪᓗᐃᑦ, 

ᓱᕋᐃᖃᑦᑕᕈᓐᓇᕐᒪᑕ ᐊᐱᓯᒪᓂᒃ, ᐃᓛᓐᓂᒃᑯᓪᓗ ᓯᑯᒃᑯᑦ ᓴᐅᔭᐅᓯᒪᔪᓄᑦ ᐱᕈᖅᑐᓄᑦ ᓂᕆᒃᓴᔭᒥᓂᒃ 

ᐊᑕᓃᑦᑐᓂᒃ ᖁᐊᖑᓂᕐᒥᒃ ᐅᑭᐅᒃᑯᑦ, ᑕᐃᒫᒃ ᐊᕐᓇᓪᓗᐃᓪᓗ ᓄᕋᖏᓪᓗ ᓂᕿᒃᓴᓂᒃᑕᐅᓯᒪᔪᓐᓇᕐᓂᐊᕐᒪᑕ. 

ᖃᐅᔨᓴᖅᑎᓄᑦ ᑕᒪᓐᓇ ᓇᓗᓇᐃᔭᖅᑕᐅᓯᒪᖏᑲᓗᐊᖅᑎᓪᓗᒍ, ᐱᔭᕆᐊᑐᔪᒥᒃ ᐊᖑᓴᓪᓗᐃᑦ 

ᖃᓄᐃᓕᐅᖅᐸᖕᓂᖏᑦ ᑐᑭᓯᐅᒪᔭᐅᑦᑎᐊᖅᐳᑦ ᐃᓄᐃᑦ ᖃᐅᔨᒪᔭᑐᖏᓐᓂᒃ, ᑕᐃᒫᑦᓴᐃᓐᓇᖅ 

ᖃᐅᔨᒪᔭᐅᑎᒋᓂᖏᓐᓂᒃ ᒪᓕᒃᑭᓪᓗᑎᒃ ᔪᕇᓴᒥᐅᑕᓄᑦ ᓄᓇᓕᖕᓄᑦ ᐆᒪᔪᖁᑎᖏᓐᓂᒃ 

ᖃᐅᔨᒪᓂᖏᓐᓂᒃᑕᐅᖅ.  

ᐃᓄᐃᑦᑕᐅᖅ ᐊᕐᓇᓪᓗᕐᓂᒃ ᑐᒃᑐᑦᑕᐃᓕᒪᑎᑕᐅᓂᖏᑦ ᐊᑑᑖᐃᑦᑑᓕᖅᑎᑦᑎᓯᒪᕗᑦ ᐃᓄᐃᑦ 

ᐃᓕᖅᑯᓯᑐᖃᖏᓐᓂᒃ ᐱᒻᒪᕆᐅᑎᑕᐅᕙᖕᓂᖏᓐᓂ, ᖃᐅᔨᒪᔭᑐᖃᖏᓐᓂᒡᓗ ᐱᔾᔪᑎᖃᖅᑐᓂᒃ 

ᐊᖑᓇᓱᖕᓂᕐᒥᒃ ᐊᑐᖅᑕᐅᔪᓐᓇᕐᓂᖏᓪᓗ ᐊᕐᓇᓪᓗᐃᑦ ᑐᒃᑐᐃᑦ.  

2017-ᖑᑎᓪᓗᒍ, ᕿᑭᖅᑕᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ ᐊᕐᕋᒍᑕᒫᖅ ᑲᑎᒪᓂᖏᓐᓂᖕ, ᐊᖑᓇᓱᒃᑏᑦ 

ᑲᑐᔾᔨᖃᑎᒌᖕᒋᑦ ᑭᒡᒐᖅᑐᐃᔩᑦ ᖃᐅᔨᒋᐊᕈᑎᖃᓚᐅᖅᑐᑦ ᐊᑐᖅᑕᐅᖔᕈᓐᓇᖅᑐᓂᒃ 

ᐋᕿᒋᐊᖅᑕᐅᑦᑎᐊᑲᓐᓂᕈᓐᓇᕐᓂᖏᓐᓄᑦ ᑐᒃᑐᑕᐅᔪᓐᓇᕐᓂᖏᑦ ᕿᑭᖅᑖᓗᖕᒥ ᑐᒃᑐᖏᓐᓂᒃ. 

ᑲᔪᓯᑎᑦᑎᓕᓚᐅᖅᐳᑦ ᐱᖁᔨᕗᖔᕈᑎᒥᒃ ᐊᒥᓱᕈᕆᐊᖅᑕᐅᖁᔨᓂᕐᒧᑦ ᑕᒪᐃᓐᓂᒃ ᐱᔭᐅᔪᓐᓇᕐᓂᖏᓐᓂᒃ 

ᑲᑎᓪᓗᒋᑦ ᑐᒃᑐᑕᐅᔪᓐᓇᖅᑐᑦ, ᐊᒻᒪᓗ ᐋᖀᖁᔨᓗᑎᒃ ᐃᓚᖏᓐᓂᒃ ᐊᕐᓇᓪᓗᕐᓂᒃ ᑐᒃᑐᑦᑐᓐᓇᐅᑎᒃᓴᖏᓐᓂᒃ. 

2018-ᒥ ᐊᕐᕋᒍᒥ, QWB-ᑯᑦ ᐆᒪᔪᓕᕆᔨᓕᒫᑦ ᑲᑎᒪᔨᖏᑦ ᑐᒃᓯᕋᓚᐅᖅᑐᑦ ᑕᐃᒃᑯᓇᖓᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓂᒃ ᐊᒥᓱᕈᕆᐊᖅᑕᐅᖁᔨᓪᓗᑎᒃ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᑦᑕᐅᔪᓐᓇᕐᓂᖏᓐᓂᒃ 280-

ᓂᒃ, 35-ᖑᓗᑎᒃ ᐊᕐᓇᓪᓗᐃᑦ ᑖᒃᑯᓇᖓᑦ. ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖃᓚᐅᖏᓪᓚᑦ ᑭᓯᐊᓂ 

ᐊᐱᕆᓚᐅᖅᑐᑦ ᐅᑕᕿᖁᔨᓪᓗᑎᒃ ᓄᓇᕗᑦ ᒐᕙᒪᒃᑯᑦ ᐆᒪᔪᓕᕆᔨᖏᓐᓂᒃ ᑐᓴᒐᒃᓴᖏᓐᓂᒃ 

ᖃᐅᔨᓴᖅᑕᐅᓚᐅᖅᓯᒪᔪᓂᒃ ᑕᐃᒪᖓᑦ ᐊᕐᕋᒍᒥᒃ 2014-ᒥ ᐱᔾᔪᑎᖃᖅᑐᓂᒃ.  

ᓄᓇᓕᖕᓄᖓᐅᖃᑦᑕᖅᓱᑕ ᕿᑭᖅᑖᓘᑉ ᓄᓇᓕᖏᓐᓄᑦ ᔭᓄᐊᕆ 2019-ᒥ, ᒪᕐᕉᓚᐅᖅᑑᒃ ᐆᒪᔪᓕᕆᔩᑦ 

ᑕᐃᒃᑯᓇᖓᑦ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᒃ ᑐᓴᖅᑎᑦᑎᓚᐅᖅᑐᑦ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᓐᓂᒃ ᖃᐅᔨᒪᔭᐅᖁᔭᖏᓐᓂᒃ ᖃᐅᔨᓯᒪᔭᖏᓐᓂᒃ ᐊᕐᓇᓪᓗᕐᓂᒃ ᓄᕐᕋᖃᕐᓂᖏᓐᓂᒡᓗ 

ᐊᒥᓲᓂᖏᓐᓂᒃ, ᐱᐅᓯᓯᒪᓂᕋᖅᑕᐅᔪᓂᒃ ᓇᓗᓇᐃᒃᑯᑕᐅᔪᔮᖅᑐᓂᒃ ᑐᒃᑐᐃᑦ ᐊᒥᓲᓂᖏᑦ ᕿᑭᖅᑖᓗᖕᒥ 

ᐊᒥᕈᖅᐸᓪᓕᐊᓕᕐᓂᖏᓐᓂᒃ. ᑕᒪᒃᑯᐊ ᑐᑭᑖᕆᔭᐅᓯᒪᓕᖅᑐᑦ ᒪᓕᑐᐃᓐᓇᑦᑎᐊᖅᐳᑦ ᐃᓄᖕᓄᑦ 

ᖃᐅᔨᒪᔭᐅᔪᓂᒃ ᓄᓇᒧᖓᐅᔪᖃᓲᖑᖕᒪᑕ ᖃᐅᑕᒫᖅ ᐊᕐᕋᒍᒥ. ᐊᖑᓇᓱᒃᑎᑦ ᐅᓂᒃᑳᖃᑦᑕᖅᑐᑦ 

ᐊᒥᓱᕈᖅᓯᒪᓂᖏᓐᓂᒃ ᑐᒃᑐᐃᑦ ᓴᓃᓲᖑᓂᖏᑦ, ᐱᑕᖃᕐᓂᖏᓪᓗ ᐊᒥᓱᒐᓴᐅᓕᖅᑐᓂ ᓄᓇᒥ. ᐃᒻᒪᖄ 

ᐅᔾᔨᕐᓇᕐᓂᖅᐸᖑᓕᖅᑐᖅ, ᒪᓕᑦᑎᐊᖅᓱᓂᓗ ᐃᓄᐃᑦ ᖃᐅᔨᒪᔭᑐᖏᓐᓂᒃ ᑕᐃᒪᐃᓐᓂᕋᖅᑕᐅᓲᖑᓂᖏᓐᓂᒃ, 

ᑐᒃᑐᐃᑦ ᐅᑎᖅᐸᓪᓕᐊᓕᖅᑐᑦ ᐅᑭᐅᒥ ᑐᒃᑐᓯᐅᕐᕕᐅᕙᖕᓂᖏᓐᓄᑦ ᑭᖓᕐᒥᐅᓂ, 

ᑐᒃᑐᓯᐅᕐᕕᐅᖃᑦᑕᕈᓐᓃᓚᐅᖅᓯᒪᔪᓂᒃ ᐅᑭᐅᖓᓂ ᑕᐅᕙᖓᑦ 1987-88-ᒥ, 30-ᖑᓯᒪᔪᓂ ᐊᕐᕋᒍᓂᒃ 

ᐊᓂᒍᖅᓯᒪᓕᖅᑐᓂ.  

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᓇᓗᓇᐃᔭᐃᓚᐅᖅᑐᑦ ᕿᑭᖅᑖᓗᖕᒥ ᖃᐅᔨᒋᐊᕐᕕᖃᒃᑲᓐᓂᔾᔮᖏᓐᓂᖅ 

ᓯᕗᓂᐊᒍᑦ ᐊᕐᕋᒎᑉ 2025. 

ᖃᐅᔨᓴᖅᑕᐅᖏᖔᕐᓗᑎᒃ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐱᒋᐊᖅᑎᑦᑎᖁᔨᕗᑦ ᐊᑐᖅᑕᐅᖁᔨᓂᖅ ᑕᒪᐃᓐᓂᒃ 

ᑐᑭᓯᔭᐅᓯᒪᓂᖏᓐᓂᒃ ᑕᐃᒃᑯᓇᖓᑦ 2014-ᒥ ᓄᓇᕗᑦ ᒐᕙᒪᐃᑦ ᐊᕙᑎᓕᕆᔨᖏᓐᓄᑦ 

ᖃᐅᔨᓴᖅᑕᐅᓚᐅᖅᓯᒪᔪᓂᒃ, ᐋᕿᒋᐊᕈᑕᐅᓗᑎᒃ ᒫᓐᓇᐅᔪᖅ ᑕᒪᐃᓐᓂᒃ ᑲᑎᓪᓗᒋᑦ 

ᑐᒃᑐᑕᐅᔪᓐᓇᕐᓂᐊᖅᑐᓂᒃ ᐊᖀᔪᓐᓇᕐᓂᕐᒧᑦ.  2014-ᖑᓚᐅᖅᑐᒥ, ᓄᓇᕗᑦ ᒐᕙᒪᖏᑦᑕ ᐊᕙᑎᓕᕆᔨᒃᑯᖏᑦ 

ᐃᒪᓐᓇᑎᒋ 95% ᐳᓴᓐᑎᓕᖕᓂᒃ ᖃᐅᔨᒪᓇᕐᓂᕋᐃᓚᐅᖅᑐᑦ ᐱᑕᖃᖅᑎᒋᓂᖏᓐᓂᒃ ᑐᒃᑐᐃᑦ 

ᐃᒪᓐᓇᐃᓕᖓᔪᓐᓇᖅᑐᓂᒃ 3,462-ᓂᒃ 6,250-ᓄᑦ ᑐᒃᑐᖏᑦ ᕿᑭᖅᑖᓗᖕᒥ. ᑕᐃᒪᐃᓐᓂᖓᓄᑦ, ᑕᐃᒃᑯᐊ 

ᐊᓱᐃᓛᒃ ᑭᖑᓂᐊᒍᑦ, ᑕᒪᕐᒥᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᐋᕿᒃᑕᐅᓯᒪᓕᓚᐅᖅᐳᑦ 5.4% 

ᐳᓴᓐᑎᖏᓐᓃᑦᑐᓂᒃ 5,500-ᓂᒃ, ᐊᑯᓐᓂᖅᓱᓪᓗᐊᑦᑎᐊᕋᔭᖅᑐᒥᒃ ᑕᐃᒃᑯᓇᖓᑦ 

ᐊᒥᓲᓂᖅᐹᕆᔭᐅᔪᓐᓇᕐᓂᖏᓐᓂᒃ ᐊᑐᕐᓗᑎᒃ ᐊᕐᕋᒍᒥᒃ ᖃᐅᔨᓴᕈᑎᕕᓂᖏᓐᓂᒃ 2014-ᒥ 

ᓇᓗᓇᕈᓐᓃᓚᐅᖅᑐᓂᒃ ᑐᖓᕕᖃᖅᑐᓂᒃ. 

 

ᐊᕐᓇᓪᓗᐃᑦ ᓴᐳᓐᓂᐊᖅᑕᐅᓯᒪᐃᓐᓇᕐᒪᑕ ᑐᒃᑐᑕᐅᔪᓐᓇᕐᓂᕐᒥᒃ ᑕᓪᓕᒪᐅᓕᖅᑐᓂ ᐊᕐᕋᒍᓂᒃ. 

ᐱᒋᐊᖅᑎᑦᑎᔪᒪᕗᒍᑦ ᑕᐃᒃᑯᓂᖓᑦ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᓐᓂᒃ 278-ᓂᒃ, ᐊᖑᓇᓱᒃᑎᑦ 

ᑐᒃᑐᑦᑐᓐᓇᖁᓪᓗᒋᑦ 45-ᓂᒃ ᐊᕐᓇᓪᓗᕐᓂᒃ ᐊᕐᕋᒍᑕᒫᖅ ᕿᑭᖅᑖᓗᖕᒥ. ᑕᐃᒪᐃᓕᖓᒍᑎᒃ, 

ᓴᓇᔭᒃᓴᖃᓕᕈᓐᓇᕐᓂᐊᕐᒪᑕ ᒪᕐᕉᖕᓂᒃ ᑐᒃᑐᓂᒃ ᐊᑎᒋᓂᒃ ᐊᕐᕋᒍᑕᒫᖅ ᓄᓇᓕᓂ 9-ᖑᔪᓂᒃ, ᐃᓱᒪᒋᓪᓗᒋᑦ 

ᒪᕐᕈᖕᓂᒃ ᐱᖓᓱᓂᒡᓗᓐᓃᑦ 2-3 ᐊᒥᕐᓂᒃ ᐱᓯᒪᔭᕆᐊᖃᓲᖑᓂᖏᑦ ᐊᑕᐅᓯᕐᒥᒃ ᐊᑎᒋᓕᐅᕈᓐᓇᕐᓂᕐᒧᑦ. 

ᑕᒪᒃᑯᐊ ᑐᒃᑐᒍᓐᓇᐅᑎᑦ 45-ᖑᒧᑦ ᐊᕐᓇᓪᓗᓂᒃ ᐊᖑᓴᕐᓗᖕᓂᓗ ᐱᔪᓐᓇᐅᑕᐅᔪᓐᓇᖃᔭᖅᐳᑦ, ᐊᖑᓇᓱᒃᑏᑦ 

ᑕᒪᐃᓐᓂᒃ 45-ᓂᒃ ᐊᕐᓇᓪᓗᕐᓂᒃ ᐱᔪᓐᓇᐅᓯᒪᔪᓐᓇᕐᒥᖕᒪᑕ ᑎᑭᑕᐅᔪᓐᓇᕐᓂᖏᒃᑯᑎᒃ.  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓕᑕᖅᓯᔭᕆᐊᖃᖅᑐᑦ ᑖᒃᑯᐊ ᐊᑐᓕᖁᔭᐅᔪᑦ QWB-ᑯᑦ ᐊᖑᓇᓱᒃᑎᓕᒫᑦ 

ᑲᑎᒪᔨᖓᑕ ᐊᐅᓚᑦᑎᔨᖏᓐᓄᑦ ᐊᖏᔪᐊᓘᖏᒻᒪᑦ ᑐᒃᓯᕋᖅᑕᐅᓂᖏᑦ ᐱᐅᓯᒋᐊᕈᑕᐅᔪᓐᓇᖅᑐᑦ 

ᐊᖑᓴᓪᓗᐃᓐᓇᕐᓂᒃ ᑐᒃᑐᓯᐅᖁᔭᐅᓯᒪᓂᖏᓐᓄᑦ ᕿᑭᖅᑖᓘᖕᒥ. ᐃᓚᖃᖏᒪᑕᓗᓐᓃᑦ ᖃᓄᖅ 

ᑐᒃᑐᑕᕆᐊᖃᕐᓂᖏᓐᓂᒃ ᒪᓕᒃᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ.  

ᑐᑭᓯᓂᐊᕈᑕᐅᓯᒪᓂᖏᑦ: 

ᑖᒃᑯᐊ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ, ᐊᖑᓇᓱᒃᑏᓪᓗ ᑲᑐᔾᔨᖃᑎᒌᖏᑦ ᓄᓇᓖᓪᓗ ᐃᓄᐃᑦ 

ᓴᕿᑎᑦᑎᖃᑦᑕᖅᓯᒪᔪᑦ ᐃᓱᒪᓘᑎᒋᔭᖏᓐᓂᒃ ᐊᒥᓱᐃᖅᓱᑎᒃ ᐊᕐᕋᒍᒐᓴᐅᓕᖅᑐᓂ, ᑕᐃᑲᓂᑐᐃᓐᓇᐅᖏᒻᒥᔪᖅ 

ᐊᖑᓇᓱᒃᑎᓕᒫᑦ ᑲᑎᒪᔩᑦ QWB-ᑯᑦ ᐊᕐᕋᒍᑕᒫᖅ ᑲᑎᒪᕐᔪᐊᕐᕕᒋᓚᐅᖅᑕᖓᓐᓂ, ᓄᕕᐱᕆᐅᓚᐅᖅᑐᒥ 2017-

ᒥ. ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ QWB-ᑯᓪᓗ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐃᓚᐅᖃᑦᑕᖅᓯᒪᖕᒥᔪᑦ 

ᐋᕿᒋᐊᖅᑕᐅᓯᒪᓂᖏᓐᓄᑦ ᓄᓇᓕᖕᓂ ᑐᑭᓯᓂᐊᕕᒃᓴᒥᓂᒃ, ᒪᓕᖕᓂᕐᒧᑦ ᓄᓇᕗᑦ ᒐᕙᒪᐃᑦ 

ᐊᕙᑎᓕᕆᔨᒃᑯᖏᓐᓂᒃ, ᐋᕿᒋᐊᖅᑕᐅᓚᐅᕐᒪᑕ ᑕᒪᐅᖓ ᔭᓄᐊᕆ 2019-ᒧᑦ.  

ᐊᑐᓕᖁᔭᖓ: 

ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᑐᓕᖁᔨᕗᑦ ᑕᐃᒃᑯᐊ ᑕᒪᕐᒥᒃ ᑲᑎᓪᓗᒋᑦ ᐱᔭᐅᔪᓐᓇᕐᓂᖏᑦ ᑐᒃᑐᐃᑦ 

ᕿᑭᖅᑖᓘᖕᒥ ᐱᒋᐊᕐᓗᑎᒃ 2019-ᒥ ᐋᕿᒃᑕᐅᔭᖁᓪᓗᒋᑦ ᐃᒪᓐᓇ, 278-ᖏᓃᓗᑎᑦ ᐊᕐᕋᒍᓕᒫᖅ, 

ᑖᒃᑯᓇᖓᓪᓗ 45-ᖑᓪᓗᑎᒃ ᐊᕐᓇᓪᓘᓪᓗᑎᒃ. ᑕᐃᒃᑯᐊ 45-ᖑᔪᑦ ᐊᕐᓇᓪᓗᕐᓂᒃ ᑐᒃᑐᑦᑐᓐᓇᐅᑏᖏᑦᑕᐅᖅ 

ᐊᑐᖅᑕᐅᔪᓐᓇᕆᐊᖃᖅᓱᑎᒃ ᑐᒃᑐᖃᑦᑕᕈᓐᓇᕐᓂᖅ ᐊᖑᓴᓪᓗᕐᓂᒃ 

ᑎᑎᕋᖅᑕᖏᑦ ᐆᒪ: 

ᒪᐃᑯᓪ ᕘᒐᓴᓐ, ᕿᑭᖅᑖᓘᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ, 613-407-1197 

ᐅᓪᓗᖅ: 

ᒪᐃ 15, 2019 


